
R  E  P U  B  L  I  K  A    E   S  H  Q  I  P  Ë  R  I  S  Ë
 KËSHILLI BASHKIAK
V E N D I M

Nr. 170, datë 24.12.2021
“PËR
MIRATIMIN E PAGESËS SË QIRASË SIPAS VLERËS SË TREGUT TË LIRË, PËR FAMILJET E EVAKUUARA NGA BANESAT E TYRE TË DËMTUARA NGA TËRMETI I DATËS 26 NËNTOR 2019”
Në mbështetje të nenit 113, pika 2, të kushtetutës, nenit 8 pika 2, nenit 9, pika 1, nënpika 1.1, shkronja “b”, nenit 29, pika 1, nenit 54, nenit 55, pikat 2 dhe 6, të ligjit nr. 139/2015, “Për vetëqeverisjen vendore”, të ndryshuar, ligjit nr. 45/2019 “Për mbrojtjen civile”, Aktit Normativ nr. 8, datë 7.12.2019 të Këshillit te Ministrave “Për përdorimin e procedurës së përshpejtuar për subvencionimin e pagesës së qirasë së banesës për familjet e mbetura të pastreha, si pasojë e fatkeqësisë natyrore, tërmetit të datës 26.11.2019”, të ndryshuar, miratuar me ligjin nr. 96/2019,nenit 26, të Aktit Normativ nr. 9, datë 16.12.2019, të Këshillit të Ministrave “Për përballimin e pasojave të fatkeqësisë natyrore”,miratuar me ligjin nr. 97/2019, vendimit nr. 129, datë 03.12.2019, të Këshillit Bashkiak “Për pagesën e plotë të qirasë sipas vlerës së tregut për familjet që janë dëmtuar nga tërmeti i datës 26 nëntor 2019”, vendimit nr. 1, datë 14.01.2021 “Për zgjatjen e afatit të pagesës së qirasë sipas vlerës së tregut të lirë, për familjet/ individët, banesat e të cilëve si rezultat i tërmetit të datës 26 Nëntor 2019 janë shembur ose janë deklaruar të pabanueshme nga akt konstatimet e hartuara nga Instituti i Ndërtimit’, si dhe në vijim të memos nr. 50420 prot., datë 17.12.2021, të Drejtorisë së Përgjithshme të Shërbimeve Sociale, me propozim të Kryetarit të Bashkisë, Këshilli Bashkiak, 
V E N D O S I :
1. Miratimin e pagesës së plotë të qirasë, deri në momentin e rindërtimit ose rikonstruksionit të banesës së tyre, sipas vlerës së tregut të lirë, për familje, banesat e të cilave janë dëmtuar si rezultat i tërmetit të datës 26.11.2019, sipas listës bashkëlidhur dhe pjesë përbërëse të këtij vendimi.
2. Afati i pagesës së qirasë mujore për familjet e përcaktuara në pikën 1, të këtij vendimi, fillon nga muaji janar 2022.
3. Ngarkohen njësitë administrative përkatëse që brenda një afati 5 (pesë) ditor nga miratimi i këtij vendimi, të evidentojnë në listën e parashikuar në pikën 1, individët/familjet të cilët kanë/nuk kanë përfituar objekte ose pajisje të nevojshme për strehim nga Bashkia Tiranë, në kuadër të përballimit të pasojave si rezultat i tërmetit të datës 26.11.2019. Njësitë administrative përkatëse marrin masa të menjëhershme për njoftimin e individëve/familjeve, të cilët kanë përfituar objekte ose paisje, për dorëzimin e tyre me procesverbal, me qëllim përfitimin nga pagesa e qirasë, sipas parashikimeve të këtij vendimi.
4. Pagesa e qirasë do të lëvrohet vetëm pasi njësitë administrative përkatëse të informojnë Drejtorinë e Përgjithshme të Shërbimeve Sociale, mbi listën e përfituesve që përmbushin kushtet e parashikuara në pikën 3 të këtij vendimi.
5. Drejtoria e Përgjithshme e Shërbimeve Sociale koordinon punën me Njësitë Administrative/Lagjet, Drejtorinë e Përgjithshme të Punëve Publike si edhe Drejtorinë e Përgjithshme të Planifikimit dhe Zhvillimit të Territorit, për monitorimin e pagesës së qirasë për familjet përfituese, si edhe njofton strukturat përgjegjëse për ndërprerjen e kësaj pagese, në rast se këto familje sistemohen përfundimisht në një banesë ose gjatë monitorimit konstatohet se nuk përmbushin më kushtet për të përfituar pagesën sipas legjislacionit në fuqi.
6. Familjet përfituese sipas këtij vendimi, përjashtohen nga pagesa e taksës së ndërtesës, në masën e parashikuar nga ligji nr. 9632, datë 30.10.2006, “Për sistemin e taksave vendore”, të ndryshuar.
7. Efektet financiare sipas këtij vendimi, do të përballohen nga fondi i kushtëzuar që akordohet nga Qeverisja Qëndrore “Subvencionim i qirasë për familjet e prekura nga tërmeti”.
8. Ngarkohen Drejtoria e Përgjithshme e Shërbimeve Sociale, Drejtoria e Përgjithshme e Menaxhimit Financiar, Drejtoria e Përgjitshme e Taksave dhe Tarifave Vendore dhe Njësitë Administrative/lagjet e Bashkisë Tiranë për zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar.  

